
[ ১৩৭ ]





ত্রিলোক বিজয়ী বীর হতাশ রণেতে

শুনেছি মলয়াচল হতে বহে সদা

সগন্ধ সমীর, বহে সৌভাগ্য পবন

সদা, চপলা গো তুমি, অচলা যেখানে।

তবে কেন দেখি হেন বিপরীত ভাব?—

ছার খার হলো কেন, তুমি বিদ্যমানে

এ দৈত্য আবাস। বারি ধারা পতনে গো,

সরস ঘে স্থান সদা, জনমে তথায়

সুকোমল তৃণ; মাতঃ, কোমল-কমল-

দলবাসিনী গো তুমি, তবে কেন দেখি

তব কঠিন হৃদয়, বিগলিত আহা,

হতেছে না কেন উহা মোসবার দুখে!

তোমার চির সেবক, এ অসুর কুল।

এই কি সেবার ফল? কি দোষে দোষিয়া,

আমা সবা প্রতি বাম, হলে গো জননি?”

নীরবিলা সতী, স্থাপি শির পদ্মাপদে,

ভাসাইয়া মরি উহা নয়নের জলে!
টলিল রমার মন; আর না পারিলা

ধৈরজ ধরিতে সতী শুভ্রার দুখেতে।

অনুতাপ দংশিল সে কোমল হৃদয়!

ভাবিলা অন্তরে সতী;—"আমিইত উঠেছি

আগে, দিতে হেন দুখছড়া, দৈত্যাবাস-

